
Hoofstuk Ses

EMPIRIESE ONDERSOEK

6.1 INLEIDING

In hierdie hoofstuk word verslag gedoen oor ‘n empiriese ondersoek wat by 1 Militére
Hospitaal onderneem is. Daar is gepoog om proefondervindelik te verken wat die houding,
mening en kennis van professionele hulpverleners is oor die terapeutiese gebruik van rituele
tydens rouberaad. Aangesien die navorsingsproses wesenlik ‘n besluithemings- proses is,
moet die navorser deurlopend besluite neem oor wat en hoe bestudeer gaan word. Om dit
te kan doen het die navorser ‘n duidelik geformuleerde navorsingsplan nodig. Die
navorsingsontwerp wat in hierdie studie gebruik is, sal daarom volledig bespreek word.
Tweedens word die verskillende stappe wat in die ontleding en interpretasie van die data
gebruik is, asook die navorsingsbevindinge van elke fase, volledig beskryf. ‘n Hipotese sal
derdens geformuleer word binne die kader van die oorspronklike navorsingsprobleem en ten

slotte sal die navorsingsbevindinge van die studie krities evalueer word.

6.2. NAVORSINGSONTWERP

Die doel van ‘n navorsingsontwerp? “is om die betrokke navorsingsprojek sodanig te beplan
ente struktureer dat die uiteindelike geldigheid van die navorsingsbevindinge verhoog word”
(Mouton & Marais 1992: 35). Die kwaliteit van navorsingsbevindinge is direk afhanklik van
die verantwoordbaarheid van die metodologie wat gevolg is (Mouton & Marais 1992: 198).
Om te kan beantwoord aan die eise van wetenskaplikheid wil die navorser vervolgens
verslag doen oor hoe hierdie navorsingsprojek beplan, gestruktureer en uitgevoer is.

6.2.1 Navorsingsonderwerp

Die term “navorsingsontwerp” word in die studie in ‘n ruimer sin gebruik as wat dit
normaalweg in metodologie handboeke gebruik word (par 6.2.6). Die begrip impliseer hier
die voorafbeplanning en ontwerp van die hele navorsingsprojek. Dit dui dus op die
navorsingsplan of bloudruk wat die navorsing gaan rig (De Vos 1998: 77; Dreyer 1992a:
436-437; Mouton & Marais 1992: 34-35, 55).

Die navorsingsonderwerp in hierdie studie is die gebruik van rituele as ‘n terapeutiese

hulpmiddel tydens rouberaad.

6.2.2 Navorsingsprobleem

Die navorsingsprobleem wat empiries ondersoek word, is die volgende : “Wat is die
houding, mening en kennis van professionele hulpverleners oor die gebruik van rituele as
‘n terapeutiese hulpmiddel tydens rouberaad?” 2 Dit gaan in die studie dus om die
wisselwerking tussen akademiese literatuur (teorie of ideaal) en die ervaringe (praktyk of

werklikheid) van praktiserende hulpverleners.

6.2.3 Navorsingsdoel

Die doel van die studie is om die navorsingsprobleem verkennend te ondersoek en uit die

empiriese data ‘n hipotese 3 te formuleer.

6.2.4 Steekproefneming

Steekproefneming verwys nadie proses waardeur ‘n gedeelte van die populasie gekies word
om die hele populasie te verteenwoordig. Die ontledingseenheid of voorwerp van
geesteswetenskaplike navorsing in hierdie studie is individue, naamlik professionele
hulpverleners (Mason 1996: 11-12). Vir die doel van die steekproefneming word hierdie
individue steekproefeenhede genoem (Mouton & Marais 1992: 40, 42, 77-79). Die

universum of populasie in die studie bestaan uit alle professionele hulpverleners van 1

Die betekenis nuanses van die begrippe houding, mening, kennis en gebruik is noukeurig
nagegaan in verskeie Afrikaanse en Engelse verklarende woordeboeke. Vanweé die redelik
eenvormige betekenisse van die konsepte, sal hierdie veranderlikes nie hier verder
eksplisiet gedefinieer word nie.

In die algemeen kan hipoteses as vermoedens, verwagtings of stellings oor geantisipeerde
bevindinge beskryf word. ‘n Navorsingshipotese is ‘n stelling wat die vermeende verband
of verskil tussen twee of meer veranderlikes of verskynsels (konsepte en/of kategorieg)
postuleer (Dreyer 1992a: 414; Mouton & Marais 1992: 136-139, 160, 166; Pieterse 1991b:
39; Van der Veen 1993: 31).

Militére Hospitaal in Pretoria wat oor die tydperk 27 September 1999 tot 22 Oktober 1999
werksaam was by een van die volgende strata of subpopulasies, naamlik psigiatrie,
sielkunde, maatskaplike werk of teologie (Gerkin 1984: 11-12; Patton 1990: 183-186).
Hierdie is ‘n sinchroniese of kruisseksionele studie, aangesien ‘n bepaalde verskynsel op ‘n
gegewe momentas voorwerp van navorsing geneemword. Omdie “verteenwoordigendheid”
4 van die steekproef te verhoog, moes die teikenpopulasie aan die volgende vereistes of
veranderlikes voldoen : geslag (‘n minimum van 3 mans of 3 dames); praktiese ondervinding
(5 jaar en meer); huwelikstatus (getroud én ongetroud); taal (meer as een taalgroep);
akademiese kwalifikasies (‘n toepaslike kwalifikasie) en bevolkingsgroep (verskillende
bevolkingsgroepe) (Babbie 1989: 88-91; Dreyer 1992b: 341: Mason 1996: 99; Mouton &
Marais 1992: 43,91,131).

Uit bogenoemde steekproefraamwerk is daar met behulp van ‘n nie-
waarskynlikheidsteekproefnemingsmetode, naamlik doelbewuste of oordeelkundige
steekproefneming ° twee beraders uit elk van die vier subpopulasies geselekteer (Patton
1990: 179-180). Die steekproef of ondersoekgroep in hierdie studie bestaan dus uit agt
persone en verteenwoordig ‘n deelversameling van die persone waaruit die populasie
bestaan. As gevolg van die steekproefnemingsprosedure wat gebruik is, is hierdie nie ‘n
verteenwoordigende steekproef nie en daarom kan die resultate van die studie nie
veralgemeen word tot die breé populasie nie °. Die navorsingsbevindinge en
gevolgtrekkings van die studie het dus ‘n beperkte reikwydte en is slegs geldig vir die
steekproef (Dreyer 1992b: 346-349, 356-357; Mouton & Marais 1992: 52-53, 122-123;
Pieterse 1991: 27-29).

6.2.5 Navorsingsbenadering

Verteenwoordigendheid verwys na die strewe van die navorser dat die eienskappe van die
steekproef so na as moontlik aan dié van die populasie moet wees (Dreyer 1991: 264).

In die studie is nie van teoretiese steekproefneming gebruik gemaak nie, omdat die
populasie te klein was (Strauss & Corbin 1990: 176-193).

Die resultate van die ondersoek is slegs van kontekstuele belang (par 6.2.6) en besit nie
eksterne geldigheid of veralgemeenbaarheid nie (Mouton & Marais 1992: 53, 120).

In die sosiale wetenskappe word onderskei tussen twee navorsingsbenaderings, naamlik
kwantitatiewe en kwalitatiewe navorsing. In hierdie verhandeling word op ‘n anti-
positivistiese wyse gebruik gemaak van die kwalitatewe navorsingsbenadering.
Kwalitatiewe data-ontleding word gekenmerk deur die konseptuele manipulasie en
verwerking van verbale, pleks van numeriese data (Dreyer 1993: 230, 233, 286). Aangesien
die navorser tot die wese en essensie van die navorsingsprobleem wil deurdring, word
hierdie ondersoek gekenmerk deur navorsing op ‘n diepte-dimensie (Mouton & Marais 1992:
31-33). ‘n Kenmerk van kwalitatiewe navorsing is dat data gewoonlik induktief ontleed word
(Patton 1990: 44-46). Die induktiewe benadering is veral geskik vir die ontdek en
ontwikkeling van nuwe teorié en hipoteses (teorievorming). Die doel van kwalitatiewe

navorsing is dus die sistematiese ontwikkeling van ‘n teorie (Wester & Peters 1995: 112).

6.2.6 Navorsingsmetode

Die enger gebruik van die begrip “navorsingsontwerp” verwys na die verskillende tipes
navorsingsmetodes wat voorkom in die navorsingsmetodologie (par 6.2). In hierdie studie
word gebruik gemaak van ‘n nie-eksperimentele navorsingsmetode, naamlik veldnavorsing
of veldontwerp (Dreyer 1992a: 441-442, 454, 458-562). Veldontwerp is ‘n oop en plooibare
navorsingstrategie en word gebruik om die houdings, menings, kennis, opinies, voor- en
afkeure,vooroordele, waardes (subjekoriéntasies) van individue of groepe te ondersoek, ten
einde insig in die navorsingsubjekte se leefwéreld te verkry (Mouton & Marais 1992: 45, 82;
Polit & Hungler 1989: 152). In veldnavorsing gaan dit om studies met ‘n meer idiografiese
(uniek-beskrywende) of kontekstuele (konteksgebonde) belang, aangesien daar op ‘nenkele,
nie-herhaalbare (unieke) gebeurtenis gefokus word (par 6.2.4). Die verskynsel word daarom
in terme van sy onmiddellike konteks of besondere leefwéreld bestudeer en die hoogste
prioriteit word aan interne geldigheid gegee (Mouton & Marais 1992: 52-55, 123; Pieterse
1991: 27-28).

6.2.7 Data-insamelingsmetode

Verskeie metodes van data-insameling” word in veldnavorsing gebruik. Van die bekendste
metodes is waarneming en diepte-onderhoude (Mason 1996: 39, 59; Marshall & Rossman
1989: 79). Die data-insamelingsmetode wat in hierdie studie gebruik word, is semi-
gestruktureerde indiepte-onderhoudvoering. Die semi-gestruktureerde of gerigte
onderhoud word gebruik as die navorser reeds ‘n aanduiding het van die belangrikste faktore
wat ‘nrol speel by die verskynsel wat hy of sy wil bestudeer. Die onderhoudvoerder begin die
onderhoud daarom met vrae of onderwerpe waaroor hy of sy meer te wete wil kom (Mason
1996: 48-51). Die inhoud van die vrae word vooraf geformuleer in die vorm van ‘n
onderhoudskedule (bylaag 1) ® endie navorser en respondent(e) het ‘n mate van vryheid om
die vraete eksploreer (Patton 1990: 283-287, 360-368). Indiepte-onderhoudvoering word

veral deur kwalitatiewe navorsers gebruik en kan beskou word as

(Mason 1996: 43). Diepte-onderhoude het dus ‘n gesprekskarakter (Dreyer 1992a: 456).

n gesprek met ‘n doel”

“The depth interview enables the investigator to probe the intensity of an individual’s feelings
about a given social phenomenon, the intricacies of his definition of it, and how he relates it

to other areas of his social life” (Wiseman & Aron 1970: 27). °

Jennifer Mason (1996: 36) verkies om te praat van die generering van data, pleks van die
neutrale of objektiewe insameling van data. “Therefore, as a researcher you do not simply
work out where to find data which already exist in a collectable state. Instead you work
out how best you can generate data from your chosen data sources.”

In ‘n semi-gestruktureerde of fokusonderhoud is die onderhoudskedule (meetinstrument)
nie so gestruktureerd nie. Vrae word geformuleer aan die hand van die konsepte en
hipoteses wat die navorser in sy of haar literatuurondersoek geidentifiseer het (Dreyer
1992: 376).

Die sentrale geldigheidsoorweging tydens data-insameling is betroubaarheid. In hierdie
studie is gepoog om verskeie kontrolemaatreéls te implementeer ten einde die
betroubaarheid van die navorsingsresultate te verhoog, deur waarnemingseffekte
(steuringsfaktore) of menslike reaktiwiteit tot die minimum te beperk (Dreyer 1991: 263;
Dreyer 1992a: 428-432; Mouton & Marais 1992: 83-97; Patton 1990: 244-246).

6.2.8 Data-ontledingsmetode

Aangesien die doel van die studie die generering van ‘n substantiewe teorie of hipotese is,
word die gefundeerde of gegronde teorie-benadering as die data-ontledingsmetode in
hierdie studie gebruik. “Grounded theory” is ‘n kwalitatiewe navorsingsmetode wat in die
vroeé sestigerjare ontwikkel is deur twee sosiolog€, Barney Glaser en Anselm Strauss, terwyl
hulle empiriese navorsing gedoen het oor hospitaalpersoneel se hantering van sterwende
pasiénte.l° Van die bekendste maniere waarop die gegronde teorie-benadering tans in die
praktyk toegepas word, is die van Turner (1981); Field en Morse (1985); Wester (1987);
Peters, Wester en Richardson (1989) en Strauss en Corbin (1990). Genoemde teoretici
maak elkeen op ‘n eie en unieke wyse van gegronde teorie prosedures en tegnieke gebruik
in die analisering van kwalitatiewe data. In hierdie studie sal die werkwyses van Wester
(1987); Wester en Peters (1995) en Strauss en Corbin (1990) gebruik word.

Fred Wester (1987: 53-64) wys op die belang van vier stappe of fases in die proses van
kwalitatiewe data-ontleding : (1) die eksplorasie-fase (waartydens die navorser vertroud
raak met die navorsingsveld en konsepte en kategorieé identifiseer en formuleer; (2) die
spesifikasie-fase (waartydens die kategorieé verder ontwikkel en met mekaar in verband
gebring word); (3) diereduksie-fase (waartydens gesoek word na die kernkategorie en die
onderlinge samehang van kategorieé verder uitgewerk, verfyn en gevalideer word); en (4)
die integrasie-fase (die finale uitwerking van die teorie aan die hand van die kernkategorie).
Die oorgang van een fase na die volgende word gekenmerk deur die sogenaamde
versadigingskriterium: wanneer geen nuwe data in ‘n bepaalde fase ingewin kan word nie,
word oorgegaan na die volgende fase (Wester 1987: 53). Oorvleueling en wisselwerking
tussen die verskillende fases vind egter gedurig plaas (Wester & Peters 1995: 117 - 118).
6.3 ONTLEDING EN INTERPRETASIE VAN DATA

10 Die analitiese of verduidelikende logika onderliggend aan die gegronde teorie-benadering

is konstante vergelyking (constant comparison). Die konstante vergelykende metode van
ontleding wil telkens insidente (vorige konsepte en data) met ander insidente (nuwe
konsepte en data) vergelyk om ooreenkomste en verskille vas te stel. Sodoende word
teoreties relevante konsepte en kategorieé ontwikkel en verfyn wat mettertyd gebruik kan
word in die generering van ‘n dig geweefde, induktief ontleende, gegronde teorie.

Die verskillende stappe wat in die ontleding en interpretasie van die data gebruik is, asook
die navorsingsbevindinge en gevolgtrekkings van elke fase, word vervolgens volledig beskryf.
Statistiese (kwantitatiewe) informasie met betrekking tot die navorsingskandidate sal egter

eers bespreek word.

6.3.1 Demografiese besonderhede

Die volgende is ‘n demografiese profiel van die agt respondente:

6.3.1.1 Taalvoorkeur
Afrikaans 4
Engels 4
Ander: 0

Tabel 1 : Taalvoorkeur

Bespreking: (Tabel 1)

Die steekproefwas redelik ewekansig ten opsigte van die taalvoorkeur van die respondente.

Twee van die respondente was meer as twee tale magtig.

6.3.1.2 Geslag

Manlik 3

Vroulik 5
Tabel 2 : Geslag

Bespreking: (Tabel 2)

Elkeen van die vier hulpverleningsprofessies wat aan die studie deelgeneem het, was
verteenwoordig deur beide ‘n man en ‘n vrou, behalwe een dissipline, aangesien die

beskikbare manlike respondent minder as 5 jaar werksondervinding gehad het.

6.3.1.3 Bevolkingsgroep

Blank

Swart

Kleurling

Asiér

O|l]o|o|r |

Chinees
Tabel 3 : Bevolkingsgroep

Bespreking: (Tabel 3)

Die navorser kon nie daarin slaag om respondente uit ‘n verskeidenheid van
bevolkingsgroepe by die ondersoek te betrek nie, aangesien die universum hoofsaaklik blank
was en die teikenpopulasie oor ‘n minimum van 5 jaar praktiese werksondervinding moes
beskik.

6.3.1.4 Ouderdomsverspreiding

18-29

30 tot 39

40 tot 49

oOjJ]ol J]w]O

50 en ouer
Tabel 4 : Ouderdomsverspreiding

Bespreking: (Tabel 4)

Die gemiddelde ouderdom van die deelnemers was 41,8 jaar. Die jongste berader was 35
en die oudste 49 jaar. 37,5% vandie respondente was onder die ouderdom van 40 jaar en

62,5% was 40 jaar en ouer.

6.3.1.5 Huwelikstatus

Ongetroud

Getroud

Geskei

O |]o|Jo |w

Ander:
Tabel 5 : Huwelikstatus

Bespreking: (Tabel 5)
Die huwelikstatus van die respondente was vir die navorser ‘n belangrike veranderlike,

aangesien‘ngetroude persoon metkinders ander verwagtinge, waardes enlewensreéls mag

hé, as ‘n persoon wat nie getroud is nie en nie kinders het nie.

6.3.1.6 Huidige beroep

Kapelaan

Maatskaplike werker

Psigiater

N IDNIDNIDN

Sielkundige
Tabel 6 : Huidige beroep

Bespreking: (Tabel 6)

Die populasie in die studie het bestaan uit alle professionele hulpverleners van 1 Militére
Hospitaal wat werksaam was by een van die volgende subpopulasies, naamlik die
Kapelaansdiens, Maatskaplike Werk, Psigiatrie en Sielkunde. Uit bogenoemde
steekproefraamwerk is twee beraders uit elk van die vier strata geselekteer, naamlik twee

kapelane, twee maatskaplike werkers, twee psigiaters en twee sielkundiges.

6.3.1.7 Aantal jare in huidige beroep

Minder as 5 jaar

5tot 9 jaar

10 tot 14 jaar

15tot 19 jaar

R IN]JWOW]IDN]|O

20 jaar en meer
Tabel 7 : Aantal jare in huidige beroep

Bespreking: (Tabel 7)

Aangesien 62,5% van die respondente in die 40-49 jaar ouderdomsgroep geval het, behoort
dit nie ‘n verrassing te wees dat 75% van die terapeute reeds vir nege jaar en langer
praktiseer nie. Die respondent met die meeste ondervinding het 21 jaar diens gehad en die

een met die minste, vyf jaar.

6.3.1.8 Hoogste akademiese kwalifikasie

B-graad

Honneurs

Mmed (Psych)

0
1
BD of M-graad 4
2
1

D-graad
Tabel 8 : Hoogste akademiese kwalifikasie

Bespreking: (Tabel 8)

Al die respondente het ‘n toepaslike professionele kwalifikasie voltooi. Slegs een
respondent hetnet een graad gehad, naamlik ‘n BA (MW). Al die ander deelnemers het oor

meer as een akademiese kwalifikasie beskik.

6.3.1.9 Universiteitsopleiding in sielkunde

1- 3jaar

4 jaar

Honneurs

M-graad

olInN]IF ]|+

D-graad

Tabel 9 : Universiteitsopleiding in sielkunde

Bespreking: (Tabel 9)

Die twee maatskaplike werkers het elkeen drie jaar formele universiteitsopleiding in
sielkunde voltooi. Die een psigiater het ‘n kort kursus in mediese sielkunde gevolg tydens
sy mediese studies en nog ‘n jaar as konsultant op nagraadse vlak. Die ander psigiater het
as konsultant deurlopend opleiding in sielkunde ontvang. Sy moes ook ‘n jaar sielkunde
klasse by Medunsa bywoon. Die kapelaan wat vier jaar sielkunde opleiding ontvang het, het
reeds vier van haar ses honneursvraestelle suksesvol geslaag. Haar kollega het ‘n
honneursgraad in sielkunde. Die twee sielkundiges is onderskeidelik ‘n geregistreerde

voorligtings en ‘n geregistreerde kliniese sielkundige.

6.3.1.10 Rouberaad konsultasies per maand
Minder as 5 kons 5
5 tot 9 kons 0
10 - 14 kons 0
Meer as 14 kons 3

Tabel 10 : Rouberaad konsultasies per maand

Bespreking: (Tabel 10)

Die drie respondente wat betrokke is by meer as 14 rouberaad konsultasies per maand, is
ook verantwoordelik om Hospice pasiénte te konsulteer. Twee van hierdie respondente is

op 24 uur bystand en word geskakel sodra ‘n pasiént in die hospitaal sterf. Die derde

respondent het ook ‘n privaat MIV praktyk en konsulteer ‘n gemiddeld van 20 (verskillende)

pasiénte vir rouberaad per maand.

6.3.1.11 Soorte roureaksies
Normaal 4
Abnormaal 2
Beide 2

Tabel 11 : Soorte roureaksies

Bespreking: (Tabel 11)

Die vier respondente werksaam by die subpopulasies, psigiatrie en sielkunde, konsulteer
oorwegend pasiénte met abnormale of abnormale én normale roureaksies. Die ander vier
respondente versorg hoofsaaklik pasiénte met normale roureaksies en verwys diegene met

abnormale roureaksies na psigiatrie of sielkunde.

6.3.2 Analise en interpretasie

Die analise '* en interpretasie '? van kwalitatiewe data is ‘n uitdagende en uiters kreatiewe
proses. Hoewel kwalitatiewe data op meer as één manier ontleed kan word en daar nie ‘n
standaard resep of vaste patroon vir data-ontleding bestaan nie, is daar tog sekere basiese
beginsels en prosedures wat vir alle kwalitatiewe data-ontleding geld. Die voorbereiding
van die rou data word gekenmerk deur veral drie aktiwiteite : (1) die transkribering of
omskakeling van die bandopgeneemde indiepte-onderhoude in ‘n verwerkbare vorm; (2)

verduidelik watter ingesamelde inligting (onderhoude, foto’s, veldnotas, dokumente, memao’s,

= Analise word tradisioneel teenoor sintese gestel. Analise verwys na die ontbinding van die

ondersoekmateriaal in die belangrikste onderdele (Wester 1987: 100); die ont-leding van
‘n saak in sy konstitutiewe dele (Mouton & Marais 1992: 104).

12 Sintese verwys na die verbinding of samevoeging van die afsonderlike elemente tot ‘n nuwe

geheel. In hierdie studie sal die term interpretasie eerde as sintese gebruik word.
Interpretasie word omskryf as die vertolking, verklaring of uitlegging van die betekenis van
‘n bepaalde verskynsel (Mouton & Marais 1992: 104).

kaarte, genogramme, video’s) as navorsingsdata gebruik gaanword; en (3) besluit hoe die

data ‘gelees’ gaan word - letterlik, interpreterend of refleksief (Dreyer 1993: 238-252).

Nadatdie data omgeskakel is in ‘ngeskrewe vorm, moet dit georden en geklassifiseer word.
Die sentrale handeling tydens die organisering van die voorbereide data, is die
identifisering van ‘n effektiewe dataliasseringsisteem. In hierdie studie is die
ondersoekgegewens gesorteer in verskillende beskrywende Iéers aan die hand van die vrae
in die onderhoudsgids (Wester 1987: 126). Die derde fase in die data-ontledingsproses is
teorie-ontwikkeling (par 6.2.5). Tydens hierdie fase moet die navorser die datastel begin
ontleed of kodeer 2 volgens ‘n selfgekose data-ontledingsmetode (par 6.2.8). Analise in
gegronde teorie bestaan uit drie hoof tipes kodering, naamlik oop kodering, aksiale kodering
enselektiewe kodering. Genoemde drie koderingsprosedures van Glaser en Strauss (1967)
is in hierdie verhandeling toegepas deur gebruik te maak van vier konkrete stappe of fases,

met spesifieke sub-doelwitte in elke fase (par 6.2.8).

6.3.2.1 Fase 1: Eksplorasie-fase

Konsepte is die basiese boustene van ‘n teorie. Konsepte is dus die primére eenhede wat
ontleed moet word in die gegronde teorie-metode. Die hoof analitiese aktiwiteit van die
navorser in hierdie fase is oop kodering. Oop kodering is die analitiese aktiwiteit waardeur
potensiéle konsepte * en kategorieé ° in die navorsingsmateriaal geidentifiseer en
ontwikkel word in terme van hulle eienskappe (kenmerke) en dimensies. Oop kodering

verwys dus na die proses om die data te onbind, ondersoek, vergelyk, konseptualiseer en

13 Kodering verteenwoordig die aksies waardeur die data ontbind, gekonseptualiseer en op

nuwe wyses aanmekaar gesit word. Dit verwys na die ontleding van die datastel en is die
sentrale proses waardeur teorieé gebou word uit die data (Strauss & Corbin 1990: 57).

14 Konsepte is simboliese en taallike (linguale) konstruksies en verwys na die konseptuele

etikette (labels) wat ons op diskrete insidente, gebeure of verskynsels plaas (Mouton &
Marais 1992: 128).

5 Kategorieé verwys na die klassifisering van konsepte. Hierdie klassifisering word ontdek

wanneer konsepte met mekaar vergelyk word en dit blyk dat sekere konsepte na dieselfde
verskynsel verwys. Hierdie konsepte word dan saam gegroepeer onder ‘n hoér order, ‘n
meer abstrakte konsep, wat ‘n kategorie genoem word.

kategoriseer (Strauss & Corbin 1990: 61-62). Die basiese analitiese prosedures waardeur
dit bereik word, is die vra van vrae en die maak van vergelykings *¢. Ons wys vervolgens hoe
hierdie twee prosedures in die praktyk toegepas word om die empiriese data te

konseptualiseer en kategoriseer deur oop kodering.

Ditis moontlik om “rou” data te tel, maar dit is moeilik om daaroor te praat. Die eerste stap
indata-ontleding is dus om die datate konseptualiseer en kategoriseer. Konseptualisering
(labeling phenomena) verwys na die proses om ‘nwaarneming, sin of paragraaf te ontbind
en elke diskrete insident, ideé of gebeure ‘n naam te gee - iets wat na ‘n verskynsel verwys
of ‘n verskynsel 1" verteenwoordig. Hoe doen ons dit? (1) Ons vra vrae oor elke insident.
Wat is hierdie? Wat verteenwoordig dit? (2) Ons vergelyk insident met insident, sodat
soortgelyke verskynsels dieselfde naam (etiket) gegee kan word. Ons doen dit om die getal
konsepte of kodes waarmee ons werk, te verminder. Na konseptualisering begin ‘n tweede
klassifiserings en reduseringsproses: sodra ons spesifieke verskynsels in ons data
geidentifiseer het, kan ons begin om ons konsepte rondom hierdie verskynsels te groepeer.
Sodoende word die getal eenhede of konsepte waarmee ons werk nog verder verminder en
kategorieé word ontdek. Die proses om konsepte te groepeer wat blyk om na dieselfde
verskynsels te verwys, word kategorisering genoem. Die verskynsel wat verteenwoordig
word deur ‘n kategorie, word vervolgens ‘n konseptuele naam gegee. Hierdie naam moet
egter meer abstrak wees as die name van die konsepte wat onder die kategorie gegroepeer
is. Kategorieé het dus konseptuele krag en het die vermoé& om ander groepe konsepte en

subkategorieé rondom hulself saam te trek (Strauss & Corbin 1990: 62-63, 74).

Daar is verskillende maniere waarvolgens die proses van oop kodering benader kan word.
In hierdie verhandeling het die navorser begin deur die eerste onderhoud lyn-vir-lyn te ontleed.

Die konsepte wat sodoende geidentifiseer is, is weer gebruik in die kodering van die

16 Hierdie twee prosedures help om die konsepte in gegronde teorie hulle presisie en

spesifisiteit te gee (Strauss & Corbin 1990: 62-63, 74).

17 ‘n Verskynsel is die sentrale insident, ideé of gebeure waarna ‘n stel handelinge verwys.

‘n Verskynsel, soos ‘n kategorie, het dus konseptuele krag (Strauss & Corbin 1990: 96).

volgende onderhoude. Verder is sin-vir-sin en paragraaf-vir-paragraaf gekodeer. Derdens
is die ingesamelde data met mekaar vergelyk vir ooreenkomste en verskille (Strauss &
Corbin1990: 72-73). Die konsepte en kategorieé wat tydens die eksplorasie-fase deur die
proses van oop kodering geidentifiseer is, word in diagram 1 op bladsy 88, visueel

voorgestel.

6.3.2.2 Fase 2 : Spesifikasie-fase

Die hoof analitiese aktiwiteit van die navorser in hierdie fase is aksiale kodering. Oop
kodering ontbind en fragmenteer die data en stel die navorser in staat om kategorieé en hulle
eienskappe en dimensies te identifiseer. Aksiale kodering verbind weer hierdie data op
nuwe maniere deur verbindings te maak tussen ‘n kategorie en sy subkategorieé 8. In
aksiale kodering is ons fokus op die spesifisering van ‘n kategorie (verskynsel) deur gebruik
te maak van ‘n koderingsparadigma (die sogenaamde paradigma model). Hierdie model
help met die identifisering van die volgende prosesse: kondisies, verskynsel, konteks,
aksie/interaksionele strategieé en gevolge. Die model stimuleer die navorser om
sistematies oor die data te reflekteer; kategorieé en subkategorieé te verbind en verder te
ontwikkel in terme van hulle eienskappe en dimensies; voorlopige hipoteses te verifieer met
werklike empiriese data; ooreenkomste en verskille tussen kategorieé te ontdek; induktief
en deduktief te redeneer; en om doelbewus na relasies tussen kategorieé en subkategorieé
te gaan soek (Strauss & Corbin 1990: 99, 107-113). Spesifiserende kenmerke (eienskappe
en dimensies) van ‘n kategorie word sodoende ontdek en dit gee ‘n kategorie presisie en
digtheid. Hierdie kenmerke moet vervolgens nader omskryf en verduidelik word op memo’s
en die relasies en interaksies tussen kategorieé, subkategorieé en konsepte moet grafies
voorgestelword met behulp van diagramme (Strauss & Corbin 1990: 113-114; Wester 1987:
51, 56-57) 1°. Die finaal geselekteerde kategorieg, subkategorieé en konsepte wat tydens

die spesifikasie-fase deur die proses van aksiale kodering geidentifiseer is, word in diagram

18 Tydens kodering vind daar ‘n spontane wisselwerking plaas tussen oop kodering

(ontbinding) en aksiale kodering (verbinding) (Strauss & Corbin 1990: 97-98).

1 Memo's is die geskrewe rekords van die navorser se abstrakte denke en teoretisering

(reflektering) oor die data. Diagramme is die grafiese of visuele voorstellings van die
verhoudings tussen konsepte (Strauss & Corbin 1990: 197).

2 op bladsy 89, aangedui.

6.3.2.3 Fase 3 : Reduksie-fase

Die hoof analitiese aktiwiteit van die navorser in hierdie en die volgende fase, is selektiewe
kodering. Selektiewe kodering is die proses om die kernkategorie ° te selekteer, dit
sistematies te vergelyk met ander kategorieé; die verhoudings te valideer; en
onderontwikkelde kategorieé verder uit te werk en te verfyn 2*. Volgens Wester & Peters
(1995: 118) is die reduksie-fase die mees sentrale fase in teorie-ontwikkeling. Om die
navorser te help om genoemde reduksie en integrasie aktiwiteite te verstaan en suksesvol
uit te voer, wys Strauss en Corbin (1990: 117-118) op vyf prosedurale stappe. Eerstens,
verklaar die storielyn ?2. Tweedens, verbind en orden alle hoof- en subkategorie€ rondom die
kernkategorie met behulp van die paradigma (kondisies, konteks, strategieé en gevolge).
Derdens, verbind kategorieé op dimensionele vlak. Vierdens, valideer daardie verhoudings

met werklike data. Vyfdens, gee aandag aan kategorieé wat onderontwikkel is.

Die essensie van die storie in hierdie studie is die gebruik van rituele as ‘n terapeutiese
hulpmiddel tydens rouberaad. Die navorser het spesifiek belanggestel om te verken wat die
verband is tussen professionele hulpverleners se houdings, menings enkennis van rituele
(‘'n oriéntasie vraag) en hulle gebruik of toepassing daarvan tydens rouberaad (‘n

metodologiese vraag). In die lig van die beskrywende storie het die navorser die term

20 Die kernkategorie is die sentrale verskynsel waarom al die ander kategorieé geintegreer

is (Strauss & Corbin 1990: 16).

21 Selektiewe kodering verwys na twee onderskeidende aktiwiteite, naamlik redusering

(selektering van ‘n kernkategorie) en integrering (formulering van ‘n gegronde teorie). In
hierdie verhandeling word elke aktiwiteit egter as ‘n afsonderlike fase aangedui (par 6.3.2).
Die drie koderingsprosedures van Glaser en Strauss (1967) word sodoende noukeurig
uitgewerk in vier konkrete analitiese stappe (Wester & Peters 1995: 118).

22 Die storie van ‘n studie is ‘n beskrywende verhaal oor die sentrale verskynsel van die

studie. Die storielyn is die konseptualisering van die storie. Dit is om die storie analities
te vertel. Die storielyn is die kernkategorie (Strauss & Corbin 1990: 116).

subjekeffekte gekies as die kernkategorie (storielyn of sentrale verskynsel) in die studie.
Die begrip subjek is ‘n sinoniem vir respondent of professionele hulpverlener en die begrip
effekte verwys na die verskillende steuringsfaktore of veranderlikes wat die gebruik van
terapeutiese rituele direk en/ofindirek kan beinvioed. Die verband tussen subjekeienskappe,
subjekoriéntasies en subjekmetodologie word aangedui op ‘n graduentskaal in diagram 3
op bladsy 90. In hierdie diagram sal u sien dat daar ‘n daadwerklike relasie bestaan tussen
professionele hulpverleners se houdings, menings en kennis van rituele en die gereelde en
effektiewe gebruik daarvan tydens rouberaad. Die mensis ‘n normatiewe en rasionele wese

en daarom is menslike handelinge nie staties of wetmatig nie.

6.3.2.4 Fase 4 : Integrasie-fase

Die fokus in hierdie fase is die spesifisering en finale uitwerking van die teorie aan die hand
van die kernkategorie. Die seleksie van ‘n kernkategorie (storielyn) en die volgehoue
verbinding van alle hoof- en subkategorieé daaraan (Strauss & Corbin 1990: 142), het
uiteindelik die onderbou verskaf vir die formulering van ‘n hipotese in die vorm van drie

sentrale teoretiese sOtellings. Hierdie hipotese word volledig in par 6.4 beskryf.

beradingsmetodiek
* aanvangsfase
bewerkstellig rapport
- onvoorwaardelike aanvaarding
* middelfase
breé paradigmatiese benadering
- nie ‘n spesifieke metode of
tegniek nie (die patroon wat verbind)
persoongeoriénteerde benaderings
- kliéntgesentreerde terapie
gekombineerde benadering
- eklekties
* afsluiting
terugvoering
- kaartjie
individue of groepe/gesinne
* hoofsaaklik individue 5)
* gesinne tydens rouberaad 3)
die groter sisteem
* waarde
ondersteuningsnetwerk
- klankbord (berader se hande, o0&, ore)
rituele
* soorte
godsdienstige, kulturele, gesins, oorgangs,
terapeutiese, algemene
* eienskappe
herhalende gedrag, volgorde van gebeure
(begin/middel/einde), simboliek, doelgerig,
roetine handelinge
* funksies
stabiliteit, sekuriteit, samehorigheid,
geborgenheid, versterk geloof
begrafnis
* rituele
voor
- nagwaak (wake), besigtiging van die korps,
opstel van die begrafnisblaadjie
tydens
- kis voor in die kerk, gooi van grond op die
kis, lees van die geloofsbelydenis
na
- tee/ete, grafinstandhouding, plasing van die
as
* betekenis
ondersteuningsnetwerk, samehorigheid,
finaliteit/realiteit van die persoon se dood,
laaste eerbetoon, negatief
(opoffering/finansiéle uitgawes)

rituele en terapie
* relasie
daar is ‘n verband (8)
* terapeutiese waarde
mening
- het potensiaal (8)
verduidelik
- simboliek
* beperkinge
alles is nie rituele nie
rituele as terapeutiese hulpmiddel
* implementering
self
- kinders (stories, tekeninge,
spelterapie)
- simboliese briewe
ander beraders
- neem pt na die graf van die

oorledene
- skryf ‘n brief
rituele en rouberaad
* houding
hou daarvan )
maak nie daarvan gebruik nie (1)

(psigodinamiese terapeutiese styl)
* waarskuwing
dit het beperkinge
terugvoer
* negatief
pasiénte met persoonlikheids-
versteurings
* positief
kaartjie
misbruik
* rituele
satanistiese rituele, obsessief-
kompulsiewe gedrag, word ‘n gewoonte
(vorm sonder inhoud), emosionele
opsweping
* inisiasie rites
voordele
- kultureel betekenisvol
nadele
- mutilasie, mediese implikasies
ondersteuningsgroepe versus formele terapie
* formele terapie
trauma (verkragting), sosiale disfunksie
* ondersteuningsgroepe
meer effektief later in terapie, benodig ‘n
sterk leier, koinoterapie
ander inligting (rituele en rouproses)
* vind stuifmeel (blomme) in katakombes
* om te rou is belangrik

Diagram 1: Lys van potensiéle konsepte en kategorieé (oop kodering)



rituele en terapie
terapeutiese waarde
het potensiaal en waarde
beperkinge
ondersteun en komplimenteer terapie

rituele as terapeutiese hulpmiddel
implementering

self (afhanklik van 3 veranderlikes - die
houding, mening en kennis van die berader)

ander beraders

rituele en rouberaad
houding

beinvioed metodiek

waarskuwing (beperkinge)

Diagram 2: Finale lys van kategorieé en subkategorieé (aksiale kodering)

0

subjekeffekte
subjekeienskappe subjekoriéntasie
geslag ras ouderdom SES houdings menings kennis
N N N
dinamiese wisselwerking
V V V
subjekmetodologie
relasies tussen kategorieé
H
K G M
0 |l |2 |3 |4|5|6|7|8|9 10
ekstreme | | | | | | I | | ekstreme
graduentskaal
legende (byskrifte)
H - houdings
M - menings
K - kennis
G - gebruik
SES - sosio-ekonomiese status

Diagram 3: Die kernkategorie (selektiewe kodering)

6.4 FORMULERING VAN ‘N HIPOTESE

Die ontleding en interpretasie van die empiriese data het die onderbou verskaf vir die

formulering van die volgende navorsingsvermoede:

- Om te rou oor ‘n verlies is noodsaaklik. Vanweé die basiese eienskappe en
remediérende funksies van rituele, kan rituele ‘n waardevolle terapeutiese hulpmiddel
wees in die fasilitering van hierdie proses.

- Daaris ‘ninherente verband tussen professionele hulpverleners se houdings, menings
en kennis van terapeutiese rituele en die gereelde en effektiewe gebruik daarvan
tydens rouberaad.

- Die gebruik van rituele tydens rouberaad is slegs een komponent in die omvattende

pastorale versorging van die bedroefde.

6.5 DATA VERIFIKASIE

Data verifikasie verwys na die beoordeling van die betroubaarheid, geldigheid en
geloofwaardigheid van (1) die data; (2) die navorsingsproses waardeur die teorie
gegenereer is; en (3) die empiriese begronding van die navorsingsresultate. Strauss en
Corbin (1990: 249-258) wys op verskeie kriteria wat in ag geneem moet word in die
evaluering van gegronde teorie projekte. Indien hulle evaluerings kriteria op hierdie
navorsingsprojek toegepas word, kan veral drie leemtes in die verhandeling geidentifiseer

word.

Eerstens, die gegronde teorie-benadering is in die studie gebruik as ‘n data-
ontledingsmetode en nie as ‘n omvattende navorsingsontwerp opsigself nie 23. Sekere

gegronde teorie prosedures en tegnieke is gevolglik nie van die begin konsekwent toegepas

2 Die gegronde teorie-benadering is in werklikheid meer as net ‘n data-ontledingsmetode.

Dit kan met reg beskou word as ‘n sistematiese kwalitatiewe navorsingstrategie in eie reg
(Dreyer 1993: 266; Polit & Hungler 1989: 324; Strauss & Corbin 1990: 15, 31). Die
navorsingsmetode wat in hierdie studie gebruik is, was ‘n nie-eksperimentele
navorsingsmetode, naamlik veldnavorsing of veldontwerp (par 6.2.6).

nie. (1) ‘n Nie-waarskynlikheid steekproefnemingsmetode, naamlik doelbewuste of
oordeelkundige steekproefneming (par 6.2.6) is gebruik, pleks van teoretiese
steekproefneming (Strauss & Corbin 1990: 176-193). In teoretiese steekproefneming gaan
dit om die verteenwoordigendheid van konsepte, pleks van mense. (2) Data-insameling en

data-ontleding is geskei en het nie gelyktydig plaasgevind nie (Strauss & Corbin 1990: 59).

Tweedens, daar bestaan ‘n direkte korrelasie tussen die formulering van ‘n geintegreerde
teorie en die graad van teoretiese sensitiwiteit waaroor die navorser beskik (Strauss &
Corbin 1990: 52, 58). Die feit dat die skrywer ‘n onervare (“novice”) navorser is en oor
gebrekkige persoonlike en professionele navorsingsondervinding beskik, het beslis ‘n
nadelige invloed op die kwaliteit van die navorsingsresultate gehad. Derdens, konsepte is
die primére eenhede wat ontleed moet word in die gegronde teorie metode. Die eerste stap
in data-ontleding is dus om die data te konseptualiseer en kategoriseer 24. Vir die skrywer
was dit deurentyd moeilik om vanaf die empiriese data na ‘n hoé vlak van abstraksie te
beweeg. Ditis daarom nie ongewoon vir onervare navorsers om woorde en frases direk uit
die data te herhaal of op te som, in plaas daarvan dat die data gekonseptualiseer word
(Strauss & Corbin 1990: 29, 64-65) 2°. In die gegronde teorie-benadering word daar egter

gestreef na ‘n hoé vlak van abstraksie en die skrywer het nie altyd hierin geslaag nie.

Tenspyte van genoemde tekortkominge is daar doelbewus gepoog om die betroubaarheid,
geldigheid en geloofwaardigheid van die navorsingsprojek te verhoog, deur die meta-
teoretiese aannames wat in die navorsing gegeld het, duidelik te ekspliseer; die verskillende
stappe wat in die ontleding en interpretasie van die data gebruik is, volledig te beskryf;
teoretiese bevindinge op empiriese data te begrond; en die gevolgtrekkings van die studie
binne die kader van die oorspronklike navorsingsprobleem te verreken. Sodoende is
gepoog om ‘n ryk, dig geweefde, verduidelikende hipotese te genereer, wat die werklikheid

wat dit verteenwoordig, akkuraat weerspieél (Strauss & Corbin 1990: 57, 257).

24 ‘n Eienskap van ‘n goeie hipotese is dat dit toetsbaar moet wees. ‘n Voorwaarde vir

toetsbaarheid, is duidelike en ondubbelsinnige konsepte (Mouton & Marais 1992: 139).

Konseptueel is dit meer effektief om te werk met begrippe of terme, as met beskrywende
frases of sinne.

6.6 SAMEVATTING

In hierdie hoofstuk is verslag gedoen oor ‘n empiriese ondersoek wat by 1 Militére Hospitaal
onderneem is. Daar is gepoog om proefondervindelik te verken wat die houding, mening en
kennis van professionele hulpverleners is oor die gebruik van rituele as ‘n terapeutiese
hulpmiddel tydens rouberaad. Die resultate van die ondersoek is in ‘n hipotese verwoord.
Indien die navorsingsvermoede betwyfel word, kan dit met ‘n volgende kwantitatiewe studie

getoets word.



